
Boxheim.

Bestendtnus.

EEΔ. j. IIII. lb. Hlr Martini und dan zwüschen 

den frauwen tagen. 20. mtr Korn. 20 mtr.

Peltzen. 20 mtl. Habern. 

Wir Jacob Zenntner Probst des Gotthaus Lorsch. etc.

Inn diesem Brief verleihet gemelter Probst, Heinrich 

Boxheimern. Anna seiner Haußfr. und Wendel 

Scheidern. Veltin Boxheimers seligen Dochterman. 

Und Annen seiner Haußfr. auch aller Iren erben 

des Closters Hoff zu Boxheim. sambt allenn 

beuwen. Unnd Zugehörigen des Closters Gütter. 

Daselbst umb zwantzig fünf Jar lang. 

Dauenn sollen sie jerlich uf Martini acht tag vor 

od[er] nach 4. lb. Hlr zu Wiesen Znis. Zwüschen den 

Frauwen tagenn. 20 mtr Korn. 20 mtr. Peltzen. 

Unnd 20 mtr Habern gutter Dörrer Frucht. 

Wormbsermaß in des Closters sichern gwallt 

livern. Unnd jedes Jars im Herbst 14. tag 

mit ein vierspendigen Wagen sich geprauchen 

lassenn. Auch jerlich ein gutten Wagen mit 

Hew. ein guttenn Wagen mit Brennholltz.

ghen Wormbs in Hof schaffen. Wo nit ghen Lorsch 

zufüren. od[er] mit gepürlichem gellt bezalen. 

Alle bew benants unnsers Hofs. Alls Haus.

Hew. stell. sollen \sie/ in gutten baw uf iren costen 

halltenn. auch alle Zeun. gräben umb den Hoff und 

Gütt[er] in unclagbaren Schein stells und befridigen

Sie sollen auch jedes Jars ein newJar, eins mtr 

Pellzen Werth. wz die Jed[er]zeit gült. ghen Lorsch geben. 

Auch die Gütt[er] solche Zeit aus in guten baw halten. 

Keinem andern weder wenig noch vil darann 

leihen. wed[er] umb Pfacht noch wil auch mit Zinsen 

nit beschweren. 

Und wo obgmelte Gütt[er] durch Feur od[er] sch sonnst Schaden 

nemmen würden. Durch Farlessigkeit der 

bestender. Denselben Schaden sollen sie sambt den 

bürg[en] wid[er] vergnügen. 

Und haben zu ruckbürgen gesetzt, Thoman Loer 

Inwonern zu Dossenheim. Und Anthess[en] Vellin

seßhaft zu Kleinhaussen. uf Heinrich des und ei-



nen seiten. Dan uf Wendel des and[er]n bestands 

seiten. Hans Scheidern sein Vatter zu Bibleß. Und 

Wolf Göllzenleuchter zu Bobsteth. 

Wo seumnus an obgeschriebnen Puncten eine oder 

mher. geschehe. soll gmelter Hof Boxheim. alle Zuge-

hörendt bew. Gütter. sambt der Besserungh, 

wie die in zeit so seümnus funden. dem Closter 

verfallen sein. andern zuverleih[en] oder selbs zu-

behallten. Auch soll gmellt Closter macht hab[en]. 

die Bestender. Iren erben. sambt die bürg[en] und 

deren erben umb allen austandt. verseß. unbaw-

costen und Schaden anzugreiffen. Zupfenden. etc. so lang 

bis d[as] Closter alles nachstand[es] sambt Costen wol be-

nügt unnd bezalt ist. 

Under der Probstei Lorsch ufgetrucktem Innsigell. 

Geben Donnerstag nach Bonifatii. Anno 1542.


